
JOSEPH R. MICALLEF

Seduta tad-29 ta' Settembru, 2011

Citazzjoni Numru. 474/2009

GARDEN OF EDEN GARAGE LIMITED

VS

AWTORITA’ DWAR IT-TRASPORT TA’ MALTA u
b’degriet tat-8 ta’ Jannar, 2010, I-Awtorita’ ghat-Trasport
f'Malta assumiet I-atti tal-kawza

[I-Qorti:

Regghet rat ir-Rikors Mahluf imressaq fit-18 ta’ Mejju,
2009, li bih u ghar-ragunijiet hemm imfissra, I-kumpannija
attrici talbet li din il-Qorti (a) issib li l-inerzja murija mill-
Awtorita’ mharrka dwar it-talbiet tal-istess kumpannija
attrici ghall-hrug tal-licenzi tat-tmien vetturi taghha tal-
ghamla open top double-deckers ghandha titgies bhala
rifjut ghal tali talbiet, ghall-finijiet tal-artikolu 469A tal-Kap

12 tal-Ligijiet ta’ Malta; (b) issib li dak ir-rfjut huwa wiehed
null, ma jiswiex u bla effett fil-ligi, ghall-finijiet tal-artikolu
469A(1)(a) u/jew (L)(b)(iii) u/jew (1)(b)(iv) tal-Kap 12
imsemmi; (¢) tordnalha biex tibda jew tissokta tipprocessa
t-talbiet taghha minnufih u tghaddi biex twettaq I-ghamil
amministrattiv. mitlub mill-kumpannija attri¢i, fiz-zmien
gasir u perentorju li I-Qorti joghgobha tiffissa; (d) issib li I-
Awtorita’ mharrka mxiet b’hazen jew b’'mod mhux
ragonevoli fil-konfront taghha u ghaldagstant tanti lejha
ghad-danni mgarrba mill-istess kumpannija attrici
minhabba I|-ghamil amministrattiv impunjat; (e) tillikwida,
jekk mehntieg bil-hidma ta’ periti mgabbdin mill-Qorti, d-
danni mgarrbin minnha minhabba I-imgiba tal-Awtorita’
mharrka; u (f) tikkundanna lill-Awtorita’ mharrka thallasha
d-danni hekk likwidati, u dan taht kull provvediment jew
dikjarazzjoni ohra li 1-Qorti jkun jidhrilha mehtiega u
fwaqtha. Talbet ukoll I-ispejjez;

Rat it-Twegiba mressga mill-Awtorita’ mharrka fit-22 ta’
Gunju, 2009, li biha laqghet ghall-azzjoni attri¢i billi, fl-
ewwel lok, qalet li l-azzjoni ma setghetx issir ghaliex il-
kumpannija attri¢i kellha rimedju iehor taht I-artikolu 31 tal-
Kapitolu 332 tal-Ligijiet ta’ Malta. Fil-mertu, lagghet billi
¢ahdet li hija b’xi mod naqgset milli twettaq dmirha jew li
dak li ghamlet ma jiswiex. Hija sahqet li gieghda
tipprocessa t-talbiet tal-kumpannija attrici u ghalhekk it-
tielet talba attrici m’ghadx hemm bzonnha. Tghid i
gharrfet lill-kumpannija attrici li tista’ tinhareg licenza ghal
kull wahda mill-vetturi taghha jekk kemme-il darba jitharsu
r-Regolamenti tal-2009 dwar is-Servizzi ta’ Garr ta’
Passiggieri (Awviz Legali 149 tal-2009). L-Awtorita’
mharrka zzid tghid li ma mxiet bl-ebda hazen mal-
kumpannija attri¢i, li ghandha d-dmir li turi bi provi li
tassew kien hemm din il-mala fidi, u li minhabba fiha
tassew iggarrbu d-danni minnha reklamati u Ii |-
kumpannija attrici ghamlet minn kollox biex thaqggashom;

Rat id-degriet taghha tat-30 ta’ Gunju, 2009, li bih ordnat i
gabel kull hag'ohra ssir it-trattazzjoni tal-ewwel ec¢cezzjoni
preliminari;

Pagna 2 minn 23
Qrati tal-Gustizzja



Kopja Informali ta' Sentenza

Rat is-sentenza preliminari taghha tad-29 ta’ Ottubru,
2009, li biha u ghar-ragunijiet hemm imsemmija, ¢ahdet I-
ewwel ec¢¢ezzjoni tal-Awtorita’ mharrka;

Rat id-degriet taghha tal-5 ta’ Frar, 2010?, li bih u fuq talba
maghmula mill-kumpannija attri¢i b’rikors taghha tat-28 ta’
Jannar, 2010, ordnat li ghalissa ssir it-trattazzjoni u
tinghata sentenza limitatament ghall-ewwel tliet talbiet
attrici;

Semghet ix-xhieda mressqga mill-partijiet, maghduda dik
bil-mezz tal-affidavit;

Rat id-degriet taghha tal-11 ta’ Jannar, 2011, li bih
iddikjarat maghluq l-istadju tal-gbir tal-provi dwar |-ewwel
tliet talbiet attri¢i u I-e¢cezzjonijiet fil-mertu ghalihom, u tat
lill-partijiet zmien biex iressqu s-sottomissjonijiet taghhom
dwar I-istess bil-miktub;

Rat in-Nota ta’ Sottomissjonijiet imressqa mill-kumpannija
attrici fit-2 ta’ Frar, 2011°;

Rat in-Nota ta’ Sottomissjonijiet imressga mill-Awtorita’
mharrka fit-2 ta’ Marzu, 2011*, bi twegiba ghal dik tal-
kumpannija attrici;

Semghet is-sottomissjonijiet ulterjuri tal-avukati tal-partijiet
dwar l-ewwel tliet talbiet attrici;

Rat id-degriet taghha tal-24 ta’ Marzu, 2011° |li bih
irrizervat li tipprovdi dwar it-talba mressqga mill-kumpannija
attri¢i frikors taghha tat-2 ta’ Marzu, 2010, wara li tisma’
x'ghandha xi tghid I-Awtorita’ imharrka ghat-talba attrici,
biex il-Qorti tordna I-ezekuzzjoni provvizorja tas-sentenza
ghall-finijiet tal-artikolu 266 tal-Kapitolu 12 tal-Ligijiet ta’
Malta, fkaz li t-talbiet attrici jew liema minnhom jintlagghu;

Rat |-atti kollha tal-kawza;

! Pagg. 38 sa 46 tal-process

% Pag. 197 tal-process

% Pagg. 404 sa 420 tal-process
* Pagg. 421 sa 442 tal-process
® Pag. 443 tal-process

Rat id-degriet taghha tal-24 ta’ Marzu, 2011, li bih halliet
il-kawza ghas-sentenza dwar |-ewwel tliet talbiet attrici u I-
eccezzjonijiet dwarhom fil-mertu;

Ikkunsidrat:

lIli din hija azzjoni ghal stharrig gudizzjarju ta’ ghamil
amministrativ.  Il-kumpannija attrici (aktar ’il quddiem
imsejha “GOE”) ressqet talba mal-Awtorita’® mharrka
sabiex jinhargulha licenzi dwar tmien (8) vetturi tal-ghamla
open top double-deckers li hija gabet fMalta minn barra
sabiex ikunu jistghu jintuzaw ghall-garr ta’ persuni fqiti
turistici madwar Malta. Hija tghid li |-Awtorita’ mharrka
tnikkret biex tqis jekk kellhiex tilga’ t-talbiet taghha, u
ghalhekk trid li I-Qorti ssib li dan it-tnikkir ifisser rifjut tat-
talba u li dan sar bi hsieb biex il-licenzi ma jinhargux. Trid
ukoll li I-Qorti ssib li dak ir-rifjut jikser id-dispozizzjonijiet
tal-artikolu 469A(1)(a) u/jew (1)(b)(iii) u/jew (1)(b)(iv) tal-
Kapitolu 12 tal-Ligijiet ta’ Malta, u biex tordna lill-Awtorita’
mharrka tibda jew tissokta tipprocessa t-talba taghha bla
dewmien u fiz-zmien qasir u perentorju i [-Qorti
joghgobha tordna. Ladarba li, minhabba fhekk, GOE
garrbet danni, trid li I-Qorti ssib li kien dak in-nuqqas ta’
decizjoni tal-Awtorita’ (li sar b’mala fidi jew b’mod mhux
ragonevoli) li halag dawn id-danni u ghalhekk I-Awtorita’
ghandha taghmel tajjeb ghalihom;

llli ghal din l-azzjoni |-Awtorita’ mharrka lagghet, fost I-
ohrajn, bl-ec¢cezzjoni preliminari li I-azzjoni ma setghetx
issir ghaliex il-mod ta’ kontestazzjoni jew il-ksib ta’ rimediju
li GOE kellha kontra dak |-ghamil setghet kisbitu mod
iehor kif tipprovdi I-ligi specjali.  Fil-mertu, |-Awtorita
mharrka (aktar ’il quddiem imsejha “TM”) lagghet billi galet
li la kien hemm tnikkir u langas rifjut tat-talba maghmula
minn GOE. F’kull kaz, tghid Ii t-tielet talba attri¢i saret
ghal xejn ghaliex hija ghadha giegheda tikkunsidra t-talba
ta’ GOE u diga’ gharrfitha li |-vetturi jistghu jinghataw il-
licenza sakemm ikunu jogoghdu ghal dak mitlub mir-
Regolamenti tal-2009 dwar is-Servizz ta’ Garr ta’

Passiggieri (Awviz Legali 149 tal-2009). Cahdet li hija
mxiet b’xi mod b’mala fide jew b’irresponsabbilta’ fil-
konfront ta’ GOE u ZzZiedet tghid li, fkull kaz, GOE trid
tipprova (i) li TM imxiet maghha b’'mala fidi, (ii) trid
tipprova d-danni li tallega li darrbet, trid tipprova (iii) Ii |-
imsemmija danni huma |-effett dirett tal-imgiba ta’ TM, u
trid tipprova (iv) li hija ghamlet minn kollox biex tnaqgas
dawk id-danni;

lli b’sentenza moghtija fid-29 ta’ Ottubru, 2009, il-Qorti ma
lagghetx I-imsemmija e¢cezzjoni preliminari procedurali;

llli din is-sentenza gieghda tinghata dwar is-siwi tal-ewwel
tliet talbiet attrici u dwar I-eccezzjonijiet fil-mertu li tgajmu
dwarhom;

Ili mill-atti_tal-kawza jirrizulta li fis-17 ta’ Ottubru, 2008°,
Alfred Spiteri fisem GOE talab lil TM biex tawtorizzah igib
f'Malta sitt (6) open top double-decker buses biex jintuzaw
ghall-giti turisti¢i. B’ittra ohra mibghuta ghaxart ijiem wara
mill-avukat ta© GOE’, hija ¢éarat li t-talba kienet gieghda
ssir ghal tmien (8) vetturi u mhux ghal sitta, u li dawn
kellhom ikunu I-istess bhal vetturi ohrajn bhalhom
imhaddmin minn kumpannija ohra fl-istess gqasam;

llli b’decizjoni moghtija fil-15 ta’ Ottubru, 2008%, il-
Kummissjoni ghall-Kummer¢ Gust kienet gatghetha li tliet
(3) vetturi tal-ghamla open-top double-deckers li GOE
kienet gabet fMalta fi zmien qabel kellhom jinghataw
licenza minn TM. Dawn kienu vetturi li GOE kienet ilha
zmien |li dahhlet fMalta u kienu differenti minn dawk i
ghalihom ressqget l-applikazzjoni ghall-hrug tal-licenza
mertu ta’ din il-kawza. Kemm il-Ministeru® u kif ukoll TM*°
urew li kienu jogoghdu ghal dik id-decizjoni. TM kienet
harget il-licenza ghal dawk it-tliet vetturi fNovembru u fil-
bidu ta’ Dicembru tal-2008™;

® Dok “ADT2”, fpag. 16 tal-process

" Dok “ADT3’, fpag. 17 tal-process

8 Rik. 6/06 fl-ismijiet Marianna Spiteri et vs Awtorita’ dwar it-Trasport ta’ Malta, fpagg.
301 — 317 tal-process

° Dok “AS5” f'pagg. 56 — 7 tal-process

Dok “AS10”, fpagg. 75 — 6 tal-process

1 Xhieda ta’ Maria Grazia Vella 28.1.2010, fpag. 173 tal-process

llli bejn [-10 u I-11 ta’ Novembru, 2008, GOE xtrat fir-
Renju Unit it-tmien (8) vetturi li kienet talbet il-licenza
dwarhom®™. Sa nofs dak ix-xahar GOE @gabet fMalta
erbgha (4) minnhom'® bil-bahar u sdoganathom™.
Jumejn wara, GOE fethet il-pro¢edura ma’ TM biex
tillicenzjahomlha ghal fuq it-trig™ u biex isirulhom I-
ispezzjonijiet mehtiega. Min-naha taghha, GOE hadet il-
vetturi ghall-ispezzjoni tal-VRT u ma nstab I-ebda ntopp
fihom;

llli fDicembru tal-2008, il-Ministru ta direttiva lill-Awtorita’
mharrka biex ma tohrogx il-licenza mitluba™ sakemm
titftassal politika dwar dan il-gasam sal-ewwel kwart ta’ s-
sena ta’ wara (2009). Dwar dan, harget stqarrija fis-sit
elettroniku tal-Ministeru®’. L-Awtorita’ mharrka gharrfet |l
ufficjali ta’ GOE bil-fomm dwar din id-direttiva;

i blittra li ggib id-data tal-4 ta’ Diéembru, 2008, TM
baghtet tgharraf lil GOE li I-appuntament li kien inghatalha
ghall-ispezzjoni tal-ewwel zewg vetturi li waslu fMalta kien
gieghed jithalla ghal data ohra sakemm tkun finalizzata |-
politika u specifikazzjonijiet jodda taghha dwar I-open-top
buses;

lIli fJannar tal-2009, GOE gabet f'Malta I-erba’ (4) open-
top buses l-ohrajn mixtrija mir-Renju Unit'°, u li waslu
fMalta bil-bahar fil-15 ta’ dak ix-xahar u wkoll gew
sdoganati®®. Hamest ijiem wara, GOE ressqet talba ma’
TM biex jinbeda I-pro¢ess ghal-licenzjar u I-ezamijiet tal-
imsemmija vetturi**. Ghal dawn ukoll, GOE ghamlet it-
testijiet tal-VRT u ma nstab xejn hazin fihom;

i fMarzu tal-2009** GOE baghtet memorandum lill-
Ufficc¢ju tal-Kompetizzjoni Gusta biex tilminta mieghu dwar
iz-zamma tal-process min-naha ta’ TM ghall-hrug tal-

2 Dokti “AS32A” u “AS33A”, Fpagg. 224 — 5 tal-process

13 Dokti “AS5A”, “AS5B”, “AS5F” u “AS5G”, fpagg. 58 — 9 u 63 — 4 tal-process
* Dokti “AS6” u “AS7”, fpagg. 66 — 7 tal-process

15 Dokti “AS7A” sa “ASTE”, fpagg. 68 sa 72 tal-process

18 Xhieda ta’ Vincent Micallef Pule’ 23.7.2009, fpag. 27 tal-process

' Dok “AS31”, fpag. 153 tal-process

*® Dok “AS19”, fpag. 141 tal-process

19 Dokti “AS5C”, “AS5D”, “AS5E” u “AS5H”, fpagg. 60 — 2 u 65 tal-process
% Dok “AS20”, fpag. 142 tal-process

% Dokti “AS21” sa “AS29”, fpaggd, 143 sa 151 tal-process

2 Dok “AS32", fpagg. 154 — 6 tal-process

licenzi tat-tmien vetturi li hija kienet xtrat minn barra u biex
titolbu jistharreg I-ilment taghha, fid-dawl tad-decizjoni li |-
Kummissjoni kienet hadet fOttubru ta’ gabel dwar il-vetturi
l-ohra ta’ GOE. B’decizjoni moghtija fis-27 ta’ April,
2009%, id-Direttur ghall-imsemmi Uffiééju sabet li GOE
kellha ragun tilminta mid-dewmien u sabet ukoll li sehh
ksur kemm tal-artikolu 9 tal-Kapitolu 379 tal-Ligijiet ta’
Malta u kif ukoll tad-decizjoni li I-Kummissjoni nnifisha
kienet tat fOttubru tal-2008, u ordnat lil TM biex tiegaf milli
tkompli tipposponi aktar il-process tal-approvazzjoni tal-
licenzi mitluba minn GOE;

lli, sadattant, fl-24 ta’ April, 2009*, il-kumpannija
Supreme Travel Limited kienet talbet il-hrug ta’ Mandat ta’
Inibizzjoni*®> kontra TM biex ma tipprocessa |-ebda talba
ghall-hrug ta’ licenza ghal open top buses I|i ma
tissoddisfax |-istess rekwiziti imposti fugha meta hija
irredistrat u kisbet licenza ghal vetturi simili fil-kaz taghha.
B'degriet tat-30 ta’ April, 2009, it-talba ntlagghet b’mod
provvizorju, izda Supreme Travel ¢ediet it-talba taghha fit-
28 ta’ Mejju, 2009, gqabel ma nghata d-degriet definittiv u
wara i TM kienet iddikjarat li kull talba kienet sejra
tipprocessaha skond il-htigijiet tal-Avviz Legali li sadattant
kien dahal fis-sehh;

lIli ghalkemm jidher li TM kienet talbet lill-Kummissjoni
biex tistharreg I|-imsemmija Decizjoni tad-Direttur tal-
Ufficcju®, it-talba taghha rtiratha f Gunju®’;

llli sadattant din il-kawza nfethet fit-18 ta’ Mejju, 2009. L-
ghada nhargu Regolamenti dwar is-Servizz ta’ Garr tal-
Passiggieri® fil-Gazzetta tal-Gvern (suppliment fil-harga
18,425). Fit-8 ta’ Gunju, 2009%°, |-Awtorita’ mharrka
baghtet tgharraf lil GOE li kienet lesta tohrog il-licenzi
mitluba jekk kemm-il darba [-vetturi impurtati jkunu
jogoghdu ghal dak mitlub fir-Regolament 29 tal-imsemmija

% Dok “AS33”, Ppagg. 157 sa 160 tal-process

* Dok “KBC”, fpagg. 333 sa 343 tal-process

% Rik. 704/09

% Dok “KBB”, fpag. 331 tal-process

" Decizjoni KUmm. Kumm. Gust 15.6.2009, fpagg. 161 — 2 tal-process

% Awiz Legali 149 tal-2009 (partijiet minnha dahlu fis-sehh fid-19 ta’ Mejju, 2009,
filwaqt li partijiet ohrajn minnha dahlu fis-sehh fid-19 ta’ Novembru, 2009)

% Dok “ADT1”, fpag. 15 tal-process

Regolamenti. Fit-28 ta’ Settembru, 2009%°, TM baghtet
tgharraf lil GOE li ma Kkinitx sejra tilga’ |-applikazzjoni
ghall-hrug ta’ licenza ghal sitta (6) mit-tmien vetturi li
kienet gabet fMalta, ghaliex id-data tal-manufattura
taghhom ma kinitx tagbel ma’ dak Ii jrid ir-regolament
28(2) tal-imsemmija Regolamenti;

llli bhala konsiderazzjonijiet ta’ dritt, din il-Qorti trid timxi
ma’ dak mitlub minn GOE fid-dawl tal-e¢¢ezzjonijiet li TM
gajmet kontra dawk it-talbiet li din is-sentenza sejra
tistharreg. Kif inghad gabel, din is-sentenza qgieghda tqis
biss I-ewwel tliet talbiet attrici u I-eccezzjonijiet ghalihom;

llli ghal dak li jirrigwarda l-ewwel talba attrici jinghad i
GOE qgieghda titlob dikjarazzjoni li n-nuqqas ta’
approvazzjoni min-naha ta’ TM ghal-licenzi mitluba (hija
ssejhilna “inerzja”) tissarraf frifjut tal-istess talbiet ghall-
finijiet tat-tifsira ta’ “ghamil amministrattiv’ kif tinsab fl-
artikolu 469A(2) tal-Kapitolu 12 tal-Ligijiet ta’ Malta. TM
tichad Ii hija tnikkret jew li mxiet bil-lajma dwar it-talba ta’
GOE: tichad b’gqawwa akbar li hija irrifjutatilha dik it-talba;

lIli biex ghamil amministrattiv ikun jista’ jigi mistharred
minn Qorti, irid ikun jirrigwarda att li jikkostitwixxi decizjoni
minn awtorita’ pubblika®. L-att decizjonali jista’ jkun
wiehed fejn tittiehed decizjoni li tilga’ talba, dagskemm
jista’ jkun wiehed fejn it-talba ma tintlagax®. Ir-rifjut ta’
talba jitgies li jkun sehh mhux biss meta t-talba tkun
michuda espressament imma wkoll fejn tibga’ ma tittehidx
decizjoni fi zmien xahrejn (jew xi zmien iehor differenti li xi
ligi partikolari tista’ tistabilixxi) mill-wasla ghand |-awtorita’
pubblika li tkun ta’ talba bil-miktub minn persuna li tkun
trid decizjoni ghal daqgshekk. Fil-kaz li ghandna
quddiemna, TM kienet zammet lura milli tiddeciedi dwar it-
talba ta’ GOE fi zmien xahrejn minn dak inhar li kienet
saritilha talba bil-miktub. Dan in-nuqqgas baga’ jigri, ghal
raguni jew ohra, ghal zmien ta’ aktar minn xahrejn.
Ghalhekk, il-gaghda |i sabet ma’ wi¢cha GOE kienet

% Dok “AS36”, Fpag. 228 tal-process

3 App. Civ. 5.10.1998 fil-kawza fl-ismijiet J. Galea vs Kmandant tat-Task Force et
gKoIIez. Vol: LXXXIL.ii.541)

2 Ara t-tifsira ta’ “ghemil amministrattiv’ fl-art. 469A (2) tal-Kap 12

wahda ta’ rifjut ghall-finijiet tat-tifsira ta
amministrattiv”;

“ghamil

llli fid-dawl ta’ dawn il-kunsiderazzjonijiet, il-Qorti sejra
tilga’ l-ewwel talba attri¢i u twarrab it-tieni e¢cezzjoni ta’
TM safejn tirrigwarda din it-talba;

llli I-Qorti issa sejra tqis it-tieni talba attri¢i dwar is-siwi
tal-imsemmi rifjut tat-talba attrici. GOE tibni dik it-talba fuq
il-kawzali li dak ir-rifjut jikser il-Kostituzzjoni u li huwa ultra
vires. Dwar l-ewwel kawzali (I-artikolu 469A(1)(a) tal-Kap
12) din il-Qorti tghid li GOE ma wriet bl-ebda mod kif I-
imgiba ta’ TM Kkisret il-Kostituzzjoni. Tinnota wkoll [i, fl-
ebda waqt matul is-sottomissjonijiet elaborati u estensivi
taghha, GOE langas biss regghet semmiet din il-kawzali.
Ghalhekk, sejra tilga’ s-sottomissjoni ta” TM*® biex issib li
din il-kawzali m’hijiex pruvata;

i, dwar il-kawzali 1-ohra, mill-kliem tal-artikolu 469A tal-
Kap 12, johrog li I-ligi tgis erba’ cCirkostanzi fejn awtorita’
pubblika titgies li jagbzet is-setghat taghha taht din id-
dispozizzjoni. GOE issemmi z-zew( cirkostanzi mahsuba
fl-artikolu 469A(1)(b)(iii) — “meta l-eghmil amministrattiv
jikkostitwixxi abbuz tas-setgha ta’ |-awtorita’ pubblika billi
dan isir ghal ghanijiet mhux xierqga jew jissejjes fuq
konsiderazzjonijiet  mhux  rilevanti; u fl-artikolu
469A(1)(b)(iv) — “meta l-eghmil amministrattiv ikun imur
mod iehor kontra I-ligi”;

[l GOE tidentifika dan il-ksur fil-fatt li (i) TM ghazlet li ma
tipprocessax it-talba taghha “b’konsegwenza ta’ direttiva
moghtija lilha mill-Ministeru responsabbli”. Tqis li dik I-
imgiba (i) tmur kontra I-prin€ipji ta’ amministrazzjoni
pubblika  xierga  kif stabilita  fid-dritt  pubbliku
(amministrattiv) ingliz li ghandu jitgies li jghodd ghal Malta
wkoll. Tishaq li (iii) direttivi ministerjali ma jistghux ikunu
ghal kazijiet specifici u/jew li jiksru xi dispozizzjoni ta’ ligi i
tkun fis-sehh. Fl-ahharnett, tghid (iv) li fkull kaz hija
kellha l-aspettativa legittima Ii t-talba taghha ghall-hrug ta’

* pag. 432 tal-process

licenza dwar il-vetturi li gabet hawn Malta tintlaga’ ladarba
ntlagghet talba minghand haddiehor ukoll;

llli 1-Qorti ma tistax ma tinnotax li TM kienet “baxxiet
rasha” ghad-decizjoni tal-Kummissjoni ghall-Kummerc¢
Gust li kienet inghatat fOttubru tal-2008 dwar it-tliet vetturi
li GOE kienet dahhlet fMalta mal-hmistax-il sena gabel.
Tinnota wkoll li I-Ministeru hared stqarrija ghall-istampa
biex juru I-gbil mal-imsemmija decizjoni u li dan il-gbil kien
jimxi id f'id mal-fehma tal-Gvern li jiftah is-suq u jnehhi kull
sura ta’ monopolju fil-qasam tat-trasport pubbliku®*. BI-
istess mod, tinnota li, sa dak inhar li GOE gabet it-tmien
vetturi I-ohrajn minn barra, TM tghid li ma kienx ghad
ghandha politika (policy) partikolari dwar [-open-top
double-decker buses. Kemm hu hekk, TM tghid li meta
nharget il-licenza favur GOE dwar it-tliet vetturi li dwarhom
kienet inghatat id-decizjoni tal-Kummissjoni fOttubru,
bhala kundizzjonijiet tal-istess licenza kienet inqdiet
b’kundizzjonijiet li kienu nghataw lil operatur iehor ta’
vetturi bhal dawn xi zmien gabel®>;

i TM tissottometti®® li, gabel ma dahal fis-sehh [-Avviz
Legali 149 tal-2009, is-suq ghall-open-top buses kien
wiehed limitat u jahdem fl-ambitu ta’ suq maghlug.
Minhabba fhekk, tghid li ma kellhiex fugiex timxi biex
tipprocessa t-talba ta’ GOE ladarba I-istess kumpannija
attrici ma kenitx ressqet l|-offerta taghha fis-sejha ghall-
offerti (tender) li kienet inharget gabel u li minnha kienet
ibbenefikat kumpannija ohra. Hija tishaq ukoll li s-suq
kien liberalizzat tassew biss malli dahal fis-sehh |-Avviz
Legali msemmi. Minbarra dan, issemmi |-fatt li fOttubru
2008, GOE kienet talbet li TM tawtorizzaha biex iggib
fMalta sitt vetturi (li mbaghad, wara ftit jiem, zdiedu ghal
tmienja) u b’dan hija tifhem li GOE kienet taf li sa dak iz-
zmien is-suq kien ghadu wiehed maghluq. Ladarba TM
ma Kkinitx formalment awtorizzat (u lanqas formalment
¢cahdet it-talba) lil GOE biex timporta |-imsemmija vetturi,
jigi li GOE gabithom b’riskju taghha u ma kellha I-ebda

% Xhieda ta’ Emanuel Delia 11.1.2011, fpagg. 396 — 7 tal-process
* Xhieda ta’ Vincent Micallef Pule’ 28.1.2010, f'pag. 182 tal-process
* Pagg. 423 — 7 tal-process

jedd tippretendi li tinhargilha I-licenza ghall-imsemmija
vetturi,

[lli, minkejja dan kollu, [-Qorti tgis li I-imsemmija decizjoni
tal-Kummissjoni kienet stabiliet linji-gwida mandatorji i
fughom TM kellha timxi fil-hrug tal-permessi mitluba, ma’
liema linji |-Ministeru sahansitra kien wera qbil u
approvazzjoni®’.  Ghalhekk, jekk kemm-il darba kien
minnu li TM ma kellha sa dak iz-zmien |-ebda politika
specifika ghall-hrug u ghoti ta’ licenza ghal vetturi bhal
dawn, jigi li hija messha mxiet fuq id-decizjoni tal-
Kummissjoni u wkoll fuq il-“precedent” tal-kundizzjonijiet li
kienu nghataw lil operatur/i ohra awtorizzati li diga’ kienu
geghdin jandmu fdak il-qasam. Din il-fehma kienet
tennietha whkoll id-Direttur tal-Uffic¢ju tal-Kompetizzjoni
Gusta f'April tal-2009 (meta kien diga’ nqala’ t-tilwim bejn
GOE u TM u qgabel ma nfethet din il-kawza), izda TM
bagghet tistenna lill-Gvern biex jippubblika I-politika I-
gdida dwar dawk il-vetturi fis-sura ta’ Avviz Legali. II-Qorti
ma tistax tagbel ma’ din il-linja ta’ mdiba u wisq anqas
mar-‘raguni’ migjuba mit-tmexxija ta’ TM fis-sens i GOE
gabet it-tmien vetturi b’riskju taghha u li kull kaz jitgies
mill-istess Awtorita’ individwalment®®;

llli fdan ir-rigward, |-gharef difensur ta’ TM, waqt it-
trattazzjoni taghha bil-fomm fl-gheluq tal-kawza kienet
galet li, fiz-zmien rilevanti, TM kellha I-prassi li kull min
kien fi hsiebu jdahhal fMalta vettura tal-ghamla bhal dawk
li riedet iggib fMalta GOE, kien ried jikseb il-permess
preventiv tal-istess Awtorita’ u li kien fdan il-kuntest i I-
importatur kien ikun qieghed jimporta vettura b’riskju
ghalih. Issa mill-provi hareg car li GOE kienet ressqget
talba bil-miktub fOttubru tal-2008 biex iggib f'Malta, I-
ewwel sitta, u mbaghad ziedet zewg vetturi ohra. Izda
mill-istess provi hared ukoll li TM gatt ma wegbitha bil-
miktub, la bi gbil u langas b’¢ahda. Ghalhekk il-Qorti ma
tifhimx x'ghamla ta’ prassi riedet timxi biha TM, dik i
tistenna li ssirilha talba bil-miktub minn applikant biex

%" Dok “AS5’, fpagg. 56 — 7 tal-process
* Xhieda ta’ Vincent Micallef Pule’ 28.1.2010 u 11.1.2011, fpagg. 189 — 191 u 382 tal-
process

imbaghad tibga’ ma twegdibhiex, meta taf li talba bhal dik
tinvolvi lill-applikant finvestiment mhux zghir;

llli 1-Qorti tifhem li TM ghandha diskrezzjoni u setgha bil-
ligi li tqis it-talbiet li jsirulha ghall-hrug ta’ licenzi, izda dan
gajla jista’ jissarraf f'diskrezzjoni wiesgha b’mod li t-talba
titgies minn skond min tkun saret u mhux strettament fuq
il-linji gwida li jkunu fis-sehh sa dak iz-zmien. Ukoll kieku
kollox ikun sar sewwa u bl-akbar regga u skrutinju, mgiba
bhal din taghti lok ghal suspetti |i t-talba ghall-hrug ta’
licenza tkun saret fuq merti individwali tal-applikant li jkun
(trattament ad personam) u mhux fuq politika li tithaddem
l-istess ghal kulhadd. Dan johloq periklu u incertezza fejn
m’hemmx lokhom. TM ma wrietx lill-Qorti b’raguni tajba
ghaliex, imqar fil-kaz tal-vetturi li GOE dahhlet f'Malta sa
gabel I-4 ta’ Dicembru, 2008, ma mexxietx it-talba ghall-
nrug tal-licenza fuq is-sahha tal-linji-gwida tad-decizjoni
tal-Kummissjoni jekk mhux ukoll fug il-kundizzjonijiet ta’
licenzi li hija kienet harget lil haddiehor. Ma wrietx x’kellha
differenti t-talba ta’ GOE minn dawk ta’ operaturi ohrajn li
kienu diga’ geghdin jahdmu fil-qasam ma’ Malta kollha jew
ghaliex, jekk GOE ma kinitx konformi mal-politika kurrenti,
ma cahditilhiex mill-ewwel it-talba taghha fuq dagshekk;

lIli minn kif graw |-affarijiet, minflok ghazlet xi wahda minn
dawn it-toroq, TM qaghdet tistenna li [-Gvern ifassal
politika gdida ghat-trasport pubbliku billi halliet lil GOE “fil-
limbu”, u mbaghad, meta hared |-Avviz Legali bl-
imsemmija politika, hareg li I-vetturi li GOE gabet f'Malta
ma kinux jinghataw licenza jekk kemm-il darba dwar kull
wahda mill-vetturi ma jithallasx id-dritt mitlub fil-ligi taht |-
imsemmi Awviz Legali u, fkull kaz, gew ma jagblux mal-
kriterji I-godda li dahlu fis-sehh bl-imsemmi Avviz Legali®®.
Hawnhekk, il-Qorti tirrileva li meta dahlu fis-sehh |-
imsemmija Regolamenti, ma kellhom Il-ebda dispozizzjoni
li tghid li dawn kienu jghoddu minn xi data gabel ma
dehru fil-Gazzetta tal-Gvern (jigifieri nhar id-19 ta’ Mejju,
2009); izda, ghall-kuntrarju, ghandhom klawsola li tghid*
li, dwar Parti Il (Permessi tax-Xufier), dawk id-

* Regg. 28(2)(b) u 29(1)(a) tal-A.L. 149/2009
“ Reg. 1(2)

dispozizzjonijiet kellhom jidhlu fis-sehh sitt xhur wara |-
pubblikazzjoni msemmija,

[lli I-Qorti tinnota wkoll li din I-im§iba tistona mhux ftit meta
mkejla mal-imgiba ta’ TM innifisha. Dan jinghad, fl-ewwel
lok, ghaliex, fil-5 ta- Novembru, 2008**, TM kienet fissret
lill GOE x’kellhom ikunu I-kundizzjonijiet li riedu jitharsu
biex il-vetturi taghha tinhardilhom licenza. F’dik I-ittra,
jissemma sahansitra Awiz Legali partikolari** li mieghu
dawk it-tliet vetturi kellhom ikunu jagblu. Minbarra dan,
meta fApril tal-2009, |-Uffic¢ju tal-Kompetizzjoni Gusta
kien ta d-decizjoni tieghu fuq I-ilment ta’ GOE sewwasew
dwar it-tnikkir ta’ TM biex tipprocessa t-talba ghall-hrug ta’
licenza ghat-tmien vetturi li kienet gabet fMalta matul
Novembru tal-2008 u Jannar tal-2009, l-istess Ufficcju
kien wera lil TM liema kellha tkun il-ligi li kellha tirregola
talba bhal dik — Awviz Legali 476/04* — u x’kienu I-kriterji
li kellha tgis meta tikkunsidra dawk it-talbiet, u li ma kienx
bizzejjed li TM “iffriza” I-process ghar-raguni wahedha li |-
Gvern kien sadattant hareg abbozz ta’ r-regolamenti Ii ’l
quddiem setghu jidhlu fis-sehh**.  B’danakollu, TM
bagghet taghmel ta’ rasha. Fit-tieni lok, I-imgiba ta’ TM
ukoll ma tinftihemx meta, fJannar tal-2009 (jigifieri aktar
minn xahar wara li baghtet ittra fl-4 ta’ Dicembru ta’ gabel
li kienet ser tissospendi |-process ta’ hrug ta’ licenzi ta’
open-top buses sakemm tohrog politika gdida), TM xorta
wahda laqghet il-hlas tal-applikazzjoni ghall-hrug ta’
licenza fir-rigward tat-tieni erba’ vetturi li GOE kienet
nizzlet fMalta dak ix-xahar, imgar jekk fuq insistenza tal-
istess GOE®. F’dan ir-rigward, il-Qorti m’hi sejra ssemmi
xejn dwar x'gara fiz-zmien li kienet miexja I-kawza ghaliex
ma setax kien ir-raguni li wasslet biex tinfetah il-kawza,
ghalkemm tista’ tixhet dawl fuq I-imgiba ta’ TM fil-konfront
ta’ GOE, liema mgiba ma Kinitx ’il boghod hafha minn
trattament i jumilja ’l-kumpannija attrici jew lir-
rapprezentanti taghha®;

! Dok “AS10”, fpagg. 75 — 6 tal-process

“2 AL. 162/2003 dwar Pizijiet, Dimensjonijiet u Taghmir tal-Vetturi bil-Mutur (L.S.
65.21) li sal-lum ghadhom fis-sehh

“.S. 65.20

“* Ara pag. 159 tal-process

** Xhieda ta’ Maria Grazia Vella 1.12.2010 u ta’ Vincent Micallef Pule’ 11.1.2011,
f‘bpagg. 363 — 4 u 385 tal-process

“ Xhieda ta’ Alfred Spiteri 18.6.2010, fpagg. 285 — 9 tal-process

lIli fdan ir-rigward il-Qorti tqis li meta awtorita’ pubblika
tissejjah biex tqis talba ghall-hrug ta’ xi licenza li I-ligi
tawtorizzaha li tohrog, hija trid timxi b’ghaqal u bla tnikkir
fil-gafas tal-ligi kif tkun fis-sehh dak iz-zmien jew ta’ xi
decizjonijiet ta’ xi korp oghla minnha dwar kif ghandha
timxi. B’mod partikolari, m’ghandhiex izzomm milli tohrog
permess bis-sahha ta’ xi regolamenti li jinhargu wara, jekk
kemm-il darba meta tressget it-talba ghall-hrug tal-licenza
ma kien hemm xejn li jmur kontra I-ligi u [-politika
mhaddma dak iz-zmien*’;

i TM tiggustifika |-imgiba taghha matul il-medda taz-
zmien rilevanti billi ssemmi c¢irkostanzi partikolari i
zammewha milli tmexxi kif riedet GOE*®. Hemm tliet
cirkostanzi ewlenin li jistghu jissemmew: (i) [-ordni tal-
Ministeru moghti fDicembru tal-2008, biex TM twaqgqgaf il-
pro¢ess tal-konsiderazzjoni tat-talbiet ghall-hrug tal-
licenza dwar vetturi bhal dawk ta’ GOE sakemm titfassal
il-politika I-gdida fir-rigward; (ii) il-hrug ta’ talba ghall-
Mandat ta’ Inibizzjoni minn kompetitur ta’ GOE biex TM
titwaggaf milli tohrog licenzi jekk mhux taht Ccerti
kondizzjonijiet partikolari; u (iii) talba minn GOE innifisha
biex TM ma tkomplix tikkunsidra li tichad it-talba ta’
GOE™;

[lli I-Qorti tibda bl-ahhar ¢irkostanza. Din ma tistax titgies
bhala raguni tajba biex TM tiggustifika |-imgiba taghha.
Dan jinghad b’'mod partikolari ghaliex tirreferi ghal
cirkostanza li nqalghet wara li kienet infethet din il-kawza,
u wara li TM kienet uriet li sejra tichad it-talba ta’ GOE
minhabba i I-vetturi ma kinux konformi mal-htigijiet
mitluba fl-Avviz Legali 149 tal-2009. Ladarba t-thaddim
jew le ta’ dak I-Avviz Legali huwa I-gofol tal-kwestjoni
kollha li I-Qorti ghandha quddiemha, ma jista’ jinghad bl-
ebda mod li GOE kienet kompli¢i mal-ilment taghha stess
meta talbet lil TM biex ma tkomplix bil-hsieb taghha tar-
rifjut tat-talba ghal licenza sakemm din il-Qorti tfisser il-
fehma taghha dwar ir-regim applikabbli dwar dik it-talba;

7 p.A. TM 2.11.2006 fil-kawza fl-ismijiet Nazzareno Fenech vs Awtorita’ dwar it-
Trasport Pubbliku (mhix appellata)

8 Pagg. 428 — 9 tal-process

“ Ara Dokti “AS36” u “AS37”, fpagg. 228 sa 230 tal-process

llli dwar i¢-Cirkostanza tat-talba ghall-hrug ta’ Mandat ta’
Inibizzjoni, I-Qorti tqis li t-talba ghall-hrug tal-Mandat saret
fl-ahhar jiem ta’ April, 2009, u Il-istess TM kienet
ikkontestat bil-qawwa |-htiega tal-hrug ta’ Mandat bhal
dak. Ghalkemm it-talba kienet intlaqghet provvizorjament,
xorta wahda qatt ma ntlagghet definittivament u ghalhekk
TM ma kellha I-ebda xkiel biex tkompli tmexxi 'l quddiem |-
applikazzjoni ta’ GOE wara ¢-¢essjoni. Minbarra dan, |-
episodju tal-hrug tal-Mandat gara fil-jiem krucjali ta’ qabel
ma nfethet il-kawza u gabel ma I-qaghda ssawret bil-hrug
tal-Avviz Legali kontestat. Dan kien zmien tassew qasir
biex TM tista’ tistkenn warajh biex tiggustifika ghaliex ma
setghetx taghmel fdawk il-ftit jiem dak li setghet ghamlet
tul ix-xhur ta’ qabel,

llli jifdal i |-Qorti tistharreg ic-Cirkostanza tal-ordni
ministerjali. Jidher li din kienet ir-raguni vera u ewlenija
ghaliex TM issospendiet it-talba ta’ GOE ghall-hrug tal-
lienzi mitlubin dwar it-tmien open-top double-deckers™.
Madankollu, TM tissottometti®™® |i |-Qorti ma tistax
tistharreg dik id-direttiva ladarba |-Ministru m’huwiex parti
fil-kawza;

[lli I-Qorti m’hijiex fi hsiebha tistharreg lil min mhux parti fil-
kawza, izda tqis li ghandha s-setgha u d-dmir li tistharreg
lil TM u jekk kemme-il darba d-direttiva ministerjali li hija
tghid li kellha tabilfors tobdi u thares kellux ikollha |-effett li
tiggustifika I-ghamil taghha;

i mil-ligi nnifisha®®, johrog ¢ar li TM m’ghandhiex
awtonomija shiha f'dak li taghmel. B’mod generali jinghad
li I-istess Awtorita’ trid toqghod ghall-amar u d-direzzjoni
tal-Gvern tal-gurnata u, partikolarment, tal-Ministru li taht
id-dikasteru tieghu jagghu I-funzjonijiet tal-istess Awtorita’.
Madankollu, b’dagshekk, ma jfissirx li dik ir-rabta li tezisti
bejn l-imsemmi Ministru u TM tibdel b’mod determinanti I-

% Xhieda ta’ Vincent Micallef Pule u Emanuel Delia 11.1.2011, fpagg. 391, 397 u 400
tal-process

*! Pag. 433 tal-process

2 Dik fis-sehh fiz-zmien rilevanti kienet I-Att 1X tal-1989 dwar |-Awtorita’ dwar it-
Trasport ta’ Malta (Kap 332), imhassar bl-Att XV tal-2009 dwar |-Awtorita’ ghat-
Trasport fMalta (Kap 499)

firxa ta’ stharrig li din il-Qorti tista’ taghmel taht procedura
bhal din tal-lum ta’ stharrig gudizzjarju, ladarba ma hemm
I-ebda dubju li kemm TM u [-Ministru jaqghu taht it-tifsira
ta’ “awtorita’ pubblika”;

llli minbarra I-konsiderazzjonijiet li I-Qorti ghamlet aktar
gabel dwar I-imgiba ta’ TM u ¢-¢irkostanzi li kienu fis-sehh
f'dak iz-zmien, il-Qorti ttenni li, fkull waqt rilevanti, kien
hemm qafas ta’ ligi li kien, b’'mod jew iehor, jirregola I-
gasam partikolari tat-trasport li jolqot il-vetturi migjuba
fMalta minn GOE. Ma kienx hemm bahh li mbaghad sar
dawl biss malli nhareg I-Avviz Legali 149 tal-2009. Dan
ifisser li, sakemm dawk id-dispozizzjonijiet legali (minkejja
li setghu kienu mifruxa fuq ghadd ta’ regolamenti taht Atti
differenti) ma kinux thassru, kemm il-Ministru u kemm TM
kellhom jogoghdu ghalihom. Angas u angas setghet TM
tistkenn wara direttiva ministerjali li titkellem dwar politika
li kienet ghad trid titfassal®®. Fil-fehma tal-Qorti, d-direttiva
moghtija mill-Ministru fl-4 ta’ Dic¢embru, 2008, biex
jitwaqgaf l-ippro¢essar kollu ta’ kull talba pendenti f'dak iz-
zmien quddiem TM dwar vetturi bhal ta” GOE, ma kienet
tista’ sservi qatt biex tabroga ligi jew strument legali
b’sahha ta’ ligi li kien fis-sehh dak iz-zmien. [I-Qorti ma
taf bl-ebda setgha moghtija lill-Ezekuttiv li, b'direttiva
ministerjali, tissospendi I|-effett ta’ ligi fis-sehh jekk ma
tkunx direttiva fis-sura ta’ ligi hija wkoll. Ma nghad imkien
li d-direttiva ta’ |I-4 ta’ Dicembru, 2008, kienet gieghda
tabroga xi ligi jew strument b’'sahha ta’ ligi;

lli huwa sinjifikativ hafna li, tul ix-xhieda tieghu fdin il-
kawza, r-rapprezentant tal-Ministeru ghall-Infrastruttura,
Trasport u Komunikazzjoni, Emanuel Delia, stgarr bla
tlaglieq li b’dik id-direttiva “issospendejna I-policies™* u
mhux il-ligijiet fis-sehh. Aktar gabel stgarr ukoll li b’dik id-
direttiva ministerjali ta’ Dicembru tal-2008 — li huwa jghid li
x'aktarx inkitbet minnu, bhalma minnu wkoll kienet inkitbet
minn idejh I-istqarrija ministerjali ghall-Istampa tas-16 ta’
Ottubru, 2008 — “kien hemm effett ta’ limbu politiku™>.

* p.A. GCD 9.3.2001 fil-kawza fl-ismijiet Fenech vs Chairman Awtorita’ dwar it-
Trasport Pubbliku (Kollez. Vol: LXXXV.iii.358) u App. Civ. 29.3.2009 fil-kawza fl-
ismijiet Carmelo Dingli et noe vs Kontrollur tad-Dwana et

* Pag. 399 tal-process

*® Pag. 397 tal-process

Ghall-Qorti, limbu politiku jew sospensjoni ta’ policies ma
jissarrfux fi thassir jew sospensjoni tal-ligijiet fis-sehn.
Ghall-kuntrarju, jekk kien hemm tassew gaghda ta’ limbu
ta’ politika (policy), aktar tohrog il-htiega li wiehed jogghod
ghal-ligijiet.  Dawk il-ligijiet kienu ghadhom fis-sehh u
kienu jirregolaw il-licenzjar tal-vetturi bhal dawk ta’ GOE u
l-angas li seta’ jsir kien li t-talbiet ta’ GOE jitgiesu fid-dawl
ta’ dawk il-ligijiet u I-htigijiet preskritti fihom. Hekk ukoll
kienu I-fehmiet tal-Kummissjoni ghall-Kummeré¢ Gust u tal-
Ufficju ghall-Kompetizzjoni Gusta fix-xhur gabel ma
nfethet din il-kawza. [I-Qorti temmen bis-shih li t-thaddim
tassew tas-saltna tad-dritt (rule of law) isehh fejn il-ligi
tithares u titwettaq u mhux fejn tkun suggetta ghal xi
direttiva sospensiva li “iffriza” |-effetti u l-effikacja tal-
istess ligi;

lIli johrog ukoll li I-imsemmija direttiva ma kinitx amar jew
ordni li tistabilixxi politika (policy) gdida partikolari, izda
wahda |i twaggaf hidma sakemm tkun iffissata politika
gdida dwar is-suggett. Ghalhekk, safejn TM tiggustifika |-
imgiba taghha b’harsien ta’ dik id-direttiva bhallikieku
kienet gieghda twettaq politika “ta’ natura purament
temporanja™®, |-Qorti ssib li dik id-direttiva ma Kkinitx
tassew qieghda tistabilixxi politika, izda semplicement
tindika li 'l quddiem kellha titfassal politika gdida ghall-
gasam in kwestjoni. Minhabba fhekk, jaga’ |-argument
kollu ta® TM I|i I-harsien min-naha taghha tad-direttiva
ministerjali kien jissarraf fit-thaddim ta’ politika gdida li I-ligi
kienet taghtiha I-jedd li twettaq;

llli, b’zieda ma’ dan, il-Qorti ssib ukoll li d-direttiva
ministerjali ma kinitx wahda §enerika, izda, kif sewwa
issottomettiet GOE, wahda ghall-kaz specifiku ta’ licenzjar
ta’ open-top double-deckers. TM tishag® |i d-direttiva
kienet tghodd ghal applikazzjonijiet pendenti dwar is-suriet
kollha ta’ trasport pubbliku. Madankollu, it-titolu nnifsu ta’
dik id-direttiva jaghmilha ¢ara li kienet tirreferi ghal open
top buses u trackless trains. Dak it-titolu jixhed li d-
direttiva ma kinitx wahda generali, izda specifika ghal
gasam partikolari ristrett hafna ta’ trasport pubbliku u li

% Pag. 437 tal-process
" Pag. 434 tal-process

nzerta kien jolgot fil-laham il-haj it-talba ta’ GOE.
Ghalhekk, meqgjusa fdawn it-termini, tali direttiva tista’
tidher li kienet wahda ultra vires ghall-finijiet tal-ligi kif
kienet fis-sehh fiz-zmien |i nghatat®, minbarra li spostat
id-diskrezzjoni li TM messha wettqet b’dik tal-Ministru
koncernat;

lIli ghalhekk il-Qorti issib li n-nuqqas ta’ TM milli tkompli
tipprocessa t-talba ta’ GOE u tuza s-setghat taghha skond
il-ligi, semplicement ghaliex kellha ordni jew direttiva
ministerjali biex “tissospendi” kull talba bhal dik, kienet
tikkostitwixxi l-abdikazzjoni min-naha ta’ I-istess TM tat-
twettiq tad-diskrezzjoni taghha®, liema abdikazzjoni
tnissel raguni tajba biex I-ghamil jew omissjoni taghha
jitgiesu bi ksur tal-ligi®;

lIli ghal dawn ir-ragunijiet, il-Qorti ma ssibx i I-imgiba ta’
TM tiggustifikaha ghal dak li nagset |i taghmel
tempestivament dwar it-talbiet ta’ GOE u ghalhekk issib li
t-tieni talba attri¢i hija tajpa u sejra tilgaghha filwaqt i
tichad it-tieni ec¢ezzjoni ta’ TM;

llli I-Qorti sejra tghaddi issa biex tqis it-tielet talba attrici.
Biha GOE qieghda titlob Ii |-Qorti tibda jew tissokta
tipproc¢essa l-applikazzjonijiet minnufih u sabiex twettaq I-
ghamil amministrativ li ntalbet twettaq minn GOE u dan
fiz-zmien qasir u perentorju li I-Qorti joghgobha tiffissa;

lIli ghal din it-talba, TM qgalet li ladarba kienet gieghda
tippro¢essa t-talbiet ta’ GOE ghall-hrug tal-licenza,
m’ghadx hemm htieda li [-Qorti tipprovdi dwar dik it-talba.
Hija tghid li gharrfet lil GOE li I-process jista’ jitkompla jekk
kemme-il darba jintwera li I-vetturi migjubin fMalta minn
GOE ikunu konformi ma’ dak li jitlob I-Avviz Legali 149 tal-
2009;

llli 1-Qorti ma tahsibx li huwa minnu li m'’ghadx hemm
htiega li tipprovdi dwar din it-talba attri¢i. Jirrizulta li TM
kellha ordni biex tieqaf tipprocessa t-talbiet ta’ GOE (u ta’

%8 Art. 6(1) tal-Kap 332

% Ara App. Civ. 31.5.2004 fil-kawza fl-ismijiet George Whelpdale et noe vs |-
Kontrollur tad-Dwana et

kull min ressaq talba bhal dik) u li, minbarra dan, kien biss
fil-mori tal-kawza li TM regghet ikkunsidrat li tkompli
twettaq il-process imma skond id-dispozizzjonijiet tal-
imsemmi Avviz Legali biss;

lIli ghall-Qorti dan ifisser li, fid-dawl tal-konsiderazzjonijiet
li saru gabel, hemm il-htiega i I-Qorti tipprovdi dwar it-
tielet talba attric¢i, imqar biex tindika li I-pro¢ess ghall-
ezami tat-talbiet ta’ GOE irid isir konformement ma’ dak
provdut f'din is-sentenza,;

lIli GOE tghid li gaghdet b’seba’ ghajnejn kif tifformula t-
talba biex tevita i titlob lill-Qorti tissostitwixxi d-
diskrezzjoni taghha ghal dik ta” TM. Tishaq li din it-talba
taghha hija biss wahda fejn TM tkun ordnata twettaq dak li
kellha twettaq fi zmien stabilit;

llli dan ir-rigward din il-Qorti taghmel taghha t-taghlim
ghaqli u korrett tal-Qorti tal-Appell meta qgalet li “Fkaz li |-
grati ordinarji jigu mitluba jistharrgu ghemil amministrattiv,
il-kompetenza taghhom hi limitata biex tordna li tittiehed
decizjoni jew biex thassar dik |-istess decizjoni, pero’ ma
jaslu qatt biex huma stess jiehdu d-decizjoni minflok I-
awtorita- kompetenti. Jekk ligi tvesti diskrezzjoni fxi
awtorita’, hija dik l-awtorita™ li trid tuza dik id-diskrezzjoni u
tiehu d-decizjoni; jekk id-decizjoni li tittiehed tigi mhassra,
il-kwistjoni tigi rimessa mill-gdid lill-awtorita” biex dik tiehu
d-decizjoni taghha kif suppost u fit-terminu tal-
kunsiderazzjonijiet kollha rilevanti. Jekk l-awtorita™ ma
tihux decizjoni, tista’ tigi mgieghla taghmel dan, u jista’ jigi
indikat lilha li r-ragunijiet ghaliex kienet ged tittituba milli
tiehu decizjoni ma kinux relevanti; pero’, finalment, hija
dik l-awtorita™ li trid tiehu d-decizjoni mhux il-Qorti. ....
filwagt li dawn il-grati jistghu jissindikaw I-operat ta’
kwalsiasi tribunal amministrattiv jew organu iehor b’poteri
gudizzjarji jew kwazi-gudizzjarji, u li l-awtorita’ li hija
moghnija b’diskrezzjoni tista’ tigi ordnata tezercita dik id-
diskrezzjoni fkaz li tkun nagset li taghmel dan, I-istess
awtorita’ ma tistax tigi dettata x’'ghandha tiddeciedi jew li

twettagha b’xi mod partikolari*®*;

61

llli TM tressaq I-argument® |i t-tielet talba attrici gieghda
titlob lill-Qorti tordna |i I-ipprocessar tat-talba ghall-hrug
tal-licenza ssir bi ksur tal-ligi llum fis-sehh. Hija tghid |i I-
ligi llum torbotha biex tqis kull applikazzjoni li ghadha
pendenti skond il-kriterji ffissati fl-Avviz Legali 149 tal-
2009, u li kull ordni li tghid mod iehor ikun ifisser li TM
tkun gieghda tinghata ordni biex twettaq process kontra I-

ligi;

llli I-Qorti tghid li, fid-dawl ta’ dak li nghad aktar gabel, il-
fatt kompjut li TM tghid li jivvinkolaha llum ma jistax
ihassar il-fatt li t-talba ta’ GOE tressqet fi zmien gabel ma
kien dahal fis-sehh I-imsemmi Avviz Legali. Din il-Qorti
diga’ semmiet kif, kemm il-Kummissjoni ghall-Kummer¢
Gust u kif ukoll I-Ufficéju ghall-Kompetizzjoni Gusta kienu
fissru fuq liema kriterji kellha timxi TM dwar it-talbiet ta’
GOE. Din il-Qorti ghal darb’ohra ttennihom u tqis li TM
ma tkun qgieghda tikser |-ebda ligi jekk timxi maghhom. Ir-
raguni wahdanija ghaliex illum TM ghad ghandha
pendenti quddiemha t-talbiet ta’ GOE gejja mill-mod mhux
xieraq li bih TM innifisha mxiet fdin il-grajja kollha. Dak
in-nuqgas ma tistax issa titghabba bih GOE. Min-naha I-
ohra, jaqga’ fis-setghat ta’ din il-Qorti hi u tistharreg
gudizzjarjament imgiba ta’ awtorita’ pubblika bhalma hi
TM, i tistabilixxi taht liema kriterji dik |-istess awtorita’
kellha jew ghandha timxi hi u twettaq il-funzjonijiet jew
diskrezzjoni taghha;

llli I-Qorti ghalhekk tqis li TM ghandha tipprocessa t-talbiet
ta’ GOE dwar I-imsemmija tmien vetturi bil-mod u I-kriterji
mfissra  mill-Kummissjoni  ghall-Kummeré¢ Gust  fid-
decizjoni taghha tal-15 ta’ Ottubru, 2008, u mid-Direttur
tal-Ufficcju ghall-Kompetizzjoni Gusta fid-decizjoni taghha
tas-27 ta’ April, 2009;

lIli ghar-rigward ta’ dik il-parti tat-tielet talba attri¢i li trid Ii I-
Qorti tiffissa zmien qasir u perentorju biex TM tottempera
ruhha ma’ dak mitlub, il-Qorti ma jidhrilhiex li ghandha
timponi zmien partikolari, ghaliex tqgis li b’hekk tkun

2 Pagg. 440 — 2 tal-process

gieghda tindahal fil-mod kif TM twettaq is-setghat taghha.
[I-ligi nnifisha torbot lil TM biz-Zzmien ghaqgli u xieraq li
ghandha tiehu biex taghmel il-konsiderazzjonijiet taghha,
filwaqt li jirrizulta wkoll li I-process tal-hrug tal-licenzi kien
diga’ mexa ’| quddiem sewwa sakemm twaqgaf hesrem
mal-hrug tad-direttiva ministerjali u ghalhekk m’huwiex
mistenni li dak li fadal isir jiehu hafna aktar zmien;

lli, fkull kaz, dewmien bla raguni tajba fit-tmexxija tal-
imsemmi process jista’ jitgies aktar il quddiem fdin il-
kawza taht it-talbiet li jirrigwardaw il-pretensjonijiet ta’
GOE dwar id-danni;

lIli ghalhekk it-tielet talba attrici sejra tintlaga’ sal-limiti
hawn fuq imfissra,;

[lli jifdal biss li I-Qorti tqis it-talba tal-kumpannija attrici
biex tordna I|-ezekuzzjoni provvizorja ta’ din is-
sentenza. Ladarba |-Qorti sejra tilga’ I-ewwel tliet talbiet
attri¢i, trid tara jekk tilgax I-imsemmija talba fid-dawl tar-
rikors imressaq minn GOE fit-2 ta’ Marzu, 2010. GOE
tiggustifika t-talba taghha billi tghid li I-hsara li gieghda
ggarrab ma’ kull jum li jghaddi johlog raguni tajba biex il-
Qorti tilga’ t-talba taghha. Fit-Twegiba taghha®®, TM
topponi ghat-talba u tissottometti li talba bhal dik ma tistax
issir fejn is-sentenza li tinghata tkun wahda in parte u fejn
il-parti li tkun telliefa m’ghandhiex il-jedd awtomatiku ta’
appell minn sentenza bhal dik jekk mhux bil-permess tal-
Qorti li tkun tatha jew inkella biss wara Ii jingatghu I-
kapijiet kollha tal-kawza b’sentenza ahharija. Minbarra
dan, l-ezekuzzjoni provvizorja tinghata fejn il-kwestjoni
deciza tkun “wahda ta’ semplicita’ ictu ocul™*, li fdin il-
kawza m’huwiex il-kaz;

i dwar is-sottomissjonijiet ta’ TM il-Qorti tirrileva i |-
artikolu 266 tal-Kapitolu 12 jghodd ghal dawk il-kawzi fejn
“sentenza |i ma tikkostitwix Judikat® jista’ jintalab |-
esekuzzjoni provvizorja taghha. Imkien ma jissemma fil-
ligi li ma tistax tintalab I-ezekuzzjoni provvizorja ta’

* Pagg. 445 — 7 tal-process ]
% App. Civ. 30.7.2010 fil-kawza fl-ismijiet T.F.E.A. Limited vs Direttur Generali tad-
Dipartiment tal-Kummeré¢

sentenza in parte®, bhalma wkoll ma zzommx mill
tintalab [-ezekuzzjoni provvizorja ta’ parti minn sentenza li
minnha jkun tressaq appell®;

i 1-Qorti tgis li I-ligi®” trid biss |i biex sentenza tkun
ezegwibbli provvizorjament, il-Qorti “trid tkun soddisfatta
illi d-dewmien fl-esekuzzjoni tas-sentenza jkun sejjer
aktarx jikkaguna predudizzju akbar lill-parti li titlob
dikjarazzjoni” bhal dik milli dik I-esekuzzjoni tohloq lill-parti
l-ohra. F’dan il-kaz li |-Qorti ghandha quddiemha, I-
ezekuzzjoni provvizorja tas-sentenza |li gieghda tinghata
se tkun b’mod ewlieni mhollija fidejn TM innifisha billi t-
twettieq tat-talbiet attrici huwa, fil-fatt, ezercizzju ta’
diskrezzjoni mholli fidejha stess u ghalhekk tqis li I-hsara
li tista’ ggarrab bl-ezekuzzjoni mitluba hija kontenibbli
f'ghamilha stess. Minbarra dan, ukoll jekk TM titlob u
tinghata |-permess biex tappella minn din is-sentenza,
huwa dejjem moghti lilha mil-ligi®® i titlob lill-Qorti li
guddiemha jkun tressaq I-istess appell li tbiddel jew
thassar ordni ta’ ezekuttivita’ provvizorja;

lIli ghalhekk, il-Qorti sejra tilga’ t-talba ta” GOE biex din is-
sentenza tkun ezegwibbli provvizorjament;

Ghal dawn ir-ragunijiet, il-Qorti gieghda taqgta’ u tiddeciedi
billi:

Tilga’ l-ewwel talba attri¢i u ssib li n-nuggas min-naha
tal-Awtorita’ mharrka li taghti twegiba lill-kumpannija attrici
fiz-zmien Ii trid il-ligi dwar it-talba tal-istess kumpannija
attrici biex tinhareg licenza ghal tmien (8) open-top
double-decker buses kien ifisser rifjut ta’ dik it-talba ghall-
finijiet tal-artikolu 469A(2) tal-Kapitolu 12 tal-Ligijiet ta’
Malta;

Tilga’ t-tieni talba attrici u ssib li I-imsemmi rifjut sar bi
ksur tal-artikolu 469A(1)(b)(iii) u (iv) tal-imsemmi Kapitolu;

% Ara P.A. TM 20.3.2003 fil-kawza fl-ismijiet Heritage Estates Ltd vs Dr. Victor
Ragonesi noe .

% Ara App. Civ. 10.5.2005 fl-atti tal-kawza fl-ismijiet Martin Ciappara vs Moira
Ciappara

o7 Art. 266(7) tal-Kap 12

8 Art. 266(4) tal-Kap 12

Tilga’ t-tielet talba attrici billi tidderiegi lill-Awtorita’
mharrka tmexxi sa tmiemha t-talba tal-kumpannija attrici
ghall-hrug tal-licenza mitluba dwar I-imsemmija vetturi
skond il-kriterji stabiliti f'din is-sentenza u biex tgis hi jekk,
skond tali kriterji, t-talba tal-kumpannija attri¢ci ghandhiex
tintlaga’;

Tichad l-e¢cezzjonijiet tal-Awtorita’ mharrka safejn dawn
jirreferu ghall-ewwel tliet talbiet attrici;

Tordna li I-Awtorita’ mharrka thallas |-ispejjez tal-kawza
marbuta mat-tliet talbiet decizi b’din is-sentenza, u dawk
mas-sentenza preliminari tad-29 ta’ Ottubru, 2009;

Tilga’ t-talba tal-kumpannija attrici kif maghmula fir-
rikors taghha tat-2 ta’ Marzu, 2010, ghall-finijiet tal-artikolu
266 tal-Kapitolu 12 tal-Ligijiet ta’ Malta, billi tordna I-
ezekuzzjoni provvizorja ta’ din is-sentenza u dan b’sehh
minn dak inhar li I-kumpannija attri¢i tressaq fl-atti ta’ din
il-kawza garanzija bankarja xierqa, ghall-finijiet tal-artikolu
266(9) tal-Kap 12, fis-somma ta’ ghoxrin elf euro (€
20,000); u

Thalli I-kawza ghall-provi tal-kumpannija attrici dwar it-

talbiet I-ohrajn taghha li dwarhom ma nghatatx sentenza.

